
Ս.թ. դեկտեմբերի 10-13-ը տեղի ունեցավ ՀՀ ԱԳՆ գլխավոր քարտուղար Վահագն Մելիքյանի աշխատանքային այցելություինը Վաշխնգտոն:
Դեկտեմբերի 11-ին Վ. Մելիքյանը հանդիպեց ունեցավ Պետքարտուղարության արտաքին ծառայության ինստիտուտի /FSI/  տնօրեն դեսպան Դանիել Սմիթին, մասնագիտական ուսուցման դպրոցի դեկան Քեթլին Դոերթիին և ավագ պաշտոնյաների և կառավարման դպրոցի դեկան Մարկ Սթորելլային: Հանդիպմանը ներկա էին նաև ՀՀ դեսպան Վարուժան Ներսեսյանը, դեսպանորդ Արա Մարգարյանը, առաջին քարտուղար Վարդուհի Մելիքյանը և Պետքարտուղարությունում Հայաստանի համար  պատասխանատու Միհայիլ Սերոկան:
Վ. Մելիքյանը ներկայացրեց ՀՀ դիվանագիտական դպրոցի ստեղծումից ի վեր վերջինիս կայացման ու զարգացման համար անցած ուղին, դպրոցի առջև դրված խնդիրներն ու հետագա ծրագրերը: 
Դանիել Սմիթը ներկայացրեց FSI-ի /հիմնադրվել է 1947թ./ հիմնական առաքելությունը` վերապատրաստել ԱՄՆ դիվանագետներին, և այդ նպատակով ինստիտուտի կազմում գործող տարբեր դպրոցները.
· բարձրաստիճան ղեկավարների և կառավարման դպրոց – նախատեսված է համակարգի ղեկավար պաշտոններ զբաղեցնող դիվանագետների համար և դասընթացների ընթացքում տրամադրում է  ղեկավարման, հաղորդակցման, խնդիրների և ճգնաժամերի կառավարման, մարդկանց որոշակի խմբի հետ աշխատելու և կառավարելու համար անհրաժեշտ հմտություններ;
· կիրառական տեղեկատվական տեխնոլոգիաների դպրոց – տրամադրում է անհրաժեշտ գիտելիքներ ու հմտություններ տեղեկատվական տեխնոլոգիաների ժամանակակից միջոցներից  արդյունավետ օգտվելու և աշխատանքային նպատակների համար օգտագործելու համար;
· լեզուների ուսուցման դպրոց – ավելի քան 70 լեզուների ոսուցման այս դպրոցը ԱՄՆ դիվանագետներին դասավանդում է օտար լեզուներ, ընդ որում դասավանդումն իրականացվում է տարբեր մակարդակներով;
· մասնագիտական և ոլորտային ուսումնասիրությունների դպրոց – համապատասխան գիտելիքներ և հմտություններ է տրամադրում դիվանագետներին` աշխատանքի ոլորտային առանձնահատկություններին համապատասխան;
· անցումային կենտրոն – դիվանագետներին, ԱՄՆ կառավարության աշխատակիցներին ու վերջինիս ընտանիքների անդամներին դասընթացների, գործնական ու օգտակար խորհուրդների միջոցով ցուցաբերում է անհրաժեշտ աջակցություն` գործուղման ընթացքում տվյալ երկրի առանձնահատկություններին ծանոթանալու և հարմարվելու նպատակով:
Դասընթացների նվազագույն տևողությունը 6 ամիս է, բայց, ըստ անհրաժեշտության և դիվանագետի ցանկության,  այս ժամկետը կարող է փոխվել: Չկա նաև սահմանափակում կարիերայի ընթացքում դիվանագետների վերապատրաստումների քանակի առումով: Դա անհատական բնույթ է կրում` դիվանագետների նախասիրությունների ու լեզուների ուսումնասիրության հետ կապված: Ի տարբերություն այլ երկրների, ԱՄՆ-ը չի խրախուսում դիվանագետների մասնագիտացումը մի կոնկրետ ոլորտում, այդ իսկ պատճառով դասընթացները նպատակ ունեն դիվանագետներին պատրաստել իրենց հաջորդ նշանակմանը:
Վ. Մելիքյանն անդրադարձավ երկու հաստատությունների միջև հնարավոր համագործակցությանն ու այս համատեքստում առաջարկեց.
· դիտարկել հայ դիվանագետների վերապատրաստումը FSI-ում: Ի պատասխան նշվեց, որ FSI-ում վերապատրաստվում են միմիայն ԱՄՆ դիվանագետներն ու պետական այլ գործակալությունների աշխատակիցները:
· FSI-ի դասախոսների ու մասնագետների գործուղում ՀՀ դիվանագիտական դպրոց: Ի պատասխան նշվեց, որ նման պրակտիկա չկա, քանի որ FSI-ն չունի համապատասխան ներուժ և բյուջե: Տնօրեն Սմիթը առաջարկեց ուսումնասիրել ԱՄՆ այլ կրթական հաստատությունների մասնագետների` ԱԳՆ Դիվանագիտական դպրոց գործուղման  հնարավորությունը: Նա նշեց, որ թե՛ Վաշինգտոնում (Georgetown University, George Washington University). և թե՛ այլ նահանգներում կան դպրոցներ ու հայտնի համալսարաններ (Fletcher School of Law and Diplomacy), որոնց պրոֆեսորա-դասախոսական կազմը պատրաստ են ընդունելու այդպիսի առաջարկ:
Վ. Մելիքյանի` FSI-ի ֆինանսավորման աղբյուրների մասին հարցին ի պատասխան նշվեց, որ դիվանագետների վերապատրաստման ֆինանսավորումն իրականացվում է Պետքարտուղարության, իսկ այլ գերատեսչությունների աշխատակիցներինը` համապատասխան գերատեսչությունների ֆինանսական միջոցներով:
Դեկտեմբերի 12-ին ԳՔ Մելիքյանը հանդիպեց Պետքարտուղարության արտաքին ծառայության Գլխավոր տնօրեն (Director General for Foreign Service) դեսպան Պերեսին: Վ. Մելիքյանը ներկայացրեց ՀՀ ԱԳՆ-ում իրականացված և շարունակվող ներքին բարեփոխումների գործընթացի որոշ մանրամասներ և հետաքրքրվեց, թե ինչպես է ԱՄՆ արտաքին ծառայությունը այդ հարցերին լուծումներ տվել: Մասնավորապես քննարկվեց դիվանագետների կարիերային առաջխաղացման, օտար երկրներում նշանակման ու ռոտացիայի հարցերը:
Տկն. Պերեսն, իր հերթին, համաձայնվեց, որ կառուցվածքային ու ներքին բարեփոխումները շատ դեպքերում ծանր են լինում, սակայն` անհրաժեշտ, որպեսզի ծառայությունն էլ ավելի ճկուն ու համապատասխան դարձնեն առկա առաջնայնություններին ու մարտահրավերներին:  
· նոր ընդունված դիվանագետների առաջին երկու նշանակումները դեսպանություններում հաջորդիվ են (4-5 տարի) և արվում են պետքարտուղարության կողմից: Այդ նշանակումները պարտադիր են ու դիվանագետը պետք է դա առանց առարկելու ընդունի:
· Դիվանագետը կարող է մինչև 15-20 տարի անցկացնել տարբեր դեսպանություններում (1-3 տարի յուրաքանչյուր երկրում), սակայն այդ դեպքում կարիերային աճ չի լինում:
· Կարիերային աճը դիվանագետները ստանում են միայն կենտրոնակայանում աշխատանքի ու վերապատրաստումների արդյունքում: 
· Պետքարտուղարություն ընդունվելու համար համալսարանական դիպլոմ պետք չէ, կարող են ընդունվել 21-59 տարեկան անձինք: Սակայն, կարիերային աճը պայմանավորված է կրթության մակարդակից:
· Բոնուսների համակարգ գոյություն չունի: Ցածր ու միջին դասի դիվանագետները կարող են արժանանալ մեկ-անգամյա պարգևի (մինչև 3000 դոլար), իսկ ավագ դիվանագետները կարող են նաև արժանանալ արդյունավետ գործունեության մրցանակի (performance award) և Նախագահի մրցանակի:  
ԳՔ Մելիքյանը նաև տեղեկացրեց իր զրուցակցին նախօրեին Արտաքին ծառայության ինստիտուտ կատարած իր այցի ու քննարկումների մասին: Նա հույս հայտնեց, որ կհաջողվի արդյունավետ համագործակցություն ծավալել այդ ինստիտուտի և ՀՀ ԱԳՆ Դիվանադիտական դպրոցի միջև, մասնավորապես` կրթական ու վերապատրաստման ծրագրերի ու փոխանակման և ատեստացիոն թեսթերի կազմման հարցերում:
Վ. Մելիքյանը հրավիրեց Ք. Պերեսին այցելել Հայաստան:
Նույն օրը Վ. Մելիքյանը հանդիպեց պետքարտուղարի Արևելյան Եվրոպայի և Կովկասի հարցերով փոխտեղակալ Ջ. Քենթին: Նրանք խոսեցին տարվա ընթացքում Հայաստան-ԱՄՆ հարաբերություններում տեղի ունեցած զարգացումների մասին, հատուկ անդրադարձ կատարելով մեկնարկ տրված Ռազմավարական երկխոսությանը:
Ջ. Քենթը հատկապես կարևորեց արդարադատության ոլորտում բարեփոխումները և ընդգծեց, որ ԱՄՆ-ը պատրաստակամ է այս հարցում աջակցել ՀՀ իշխանություններին: Նա նկատեց, որ ներկայումս Վրաստանը, Ուկրաինան ու Մոլդովան էլ են նման իրավիճակում` արդարադատության համակարգը ճգնաժամամային իրավիճակում է և իշխանությունները պետք է ճիշտ քայլեր իրականացնեն` այս կարևոր խնդրին լուծում գտնելու ուղղությամբ, հատկապես դրանցից ամենաբարդին` դատավորների խնդրին: Նա հավելեց, որ երկրի ներդրումային գրավչությունն էլ է մեծապես կախված երկրում արդարադատության մակարդակից: Նա նաև մատնանշեց Լիդիանը` Հայաստանում և Անակլիա նավահանգիստը` Վրաստանում, որպես օրինակներ, որտեղ իշխանությունները խնդիրներ են տեսել ու ինչն, իր հերթին, ազդել է ամերիկյան ներդրողների շահերին: 
Ջ. Քենթը նաև նշեց, որ Հայաստան իր վերջին այցի ընթացքում մեծապես տպավորվել է տեղեկատվական տեխնոլոգիաների ոլորտով ու այն ուշադրությամբ, որ կառավարությունն ու մասնավոր սեկտորը հատկացնում է այս կարևոր ճյուղին:
Վ. Մելիքյանը բարձրացրեց ԱԳՆ Դիվանագիտական դպրոցի հետ համագործակցության հարցը և նշեց, որ ակնկալում է, որ Պետքարտուղարությունն ու ԱՄՆ Միջազգային զարգացման գործակալությունը (USAID) հնարավոր կգտնեն աջակցել:
Ջ. Քենթը խորհուրդ տվեց այս հարցը նախապես քննարկել ԱՄՆ դեսպան Լ. Թրեյսիի հետ, ով կկարողանա ճիշտ ուղղորդել ու աջակցել:
Փոխտեղակալ Քենթը նաև նշեց, որ քննարկվում է պետքարտուղարի տեղակալ Ֆ. Ռիքըրի` տարածաշրջան այցելությունը, որը ամենայն հավանականությամբ տեղի կունենա 2020թ. փետրվարին:  
Դեկտեմբերի 12-ին հանդիպում եղավ նաև Պետքարտուղարության Ռեսուրսների կառավարման և կառուցվածքային անալիզի գրասենյակում` տնօրեն Ջեֆրի Միլլերի և անձնակազմի հարցերով տնօրեն Աիդա Սակսի հետ: Վերջիններս ներկայացրին Պետքարտուղարության կառուցվածքն ու անձնակազմի կառավարման հարցերում օրենսդրական և ներքին կանոնակարգային ակտերի ըւնդունման մանրամասները: Կողմերը հարց-ու-պատասխանի միջոցով մտքերի ակտիվ փոխանակում իրականացրին:  

***
	Այցի ընթացքում Վ. Մելիքյանը նաև հանդիպումներ ունեցավ Վաշինգտոնում լոբբիստական գործունեություն ծավալած հայկական կառույցների` Ամերիկայի Հայկական Համագումարի և Ամերիկայի Հայկական Ազգային Հանձնախմբի («Հայ դատի») գրասենյակներում:

